
A ka ̧  we?                     56 
  A ka ̧  we, Yesus Krist? 
  Ɓoma ɓaka, ɓo kumma kɛ ɓoŋsɔŋ Krist, 
  kɛ ̀ dolɔ nde, tari mɛ nyaŋsaŋgwɛ,  
  ndi wumna ndɔmbɔ-o, Krist yeti se na. 
 
1 Mariya, ŋgɔndu Magdala, ɓu̧ Yuwana 
 nje ɓu̧ Mariya, nyaŋgwɛ nɛ Jak,  
 nje ɓu̧ ɓaŋa ɓoma-o 
 ɓo wumma nɛ kpuŋ, nɛ mɛlɔbinda man. 
 Kumɔ mate, tari nyaŋsaŋgwɛ. 
 Muŋ Krist yeti se, ndi wumna ndɔmbɔ,  
 ɛ ɓo ŋgaŋgwɛ mɛjaɓa; 
 A ka ̧  we? Kum Ɓejuif, a ka ̧  we?  
 Hɛ ta ya ɓa we muka? 
  A ka ̧  we, Yesus Krist? Ɓoma ɓaka ... 
 
2 Kinɛ kikɔ, ɓembam yiɓa ɗyaŋma: 
 Ayey, wunɛ ɓoma-e. 
 Wunɛ ka ɓekpɔɓɔ-e. Ma, ŋge ɓa ̧  kelɛ nde,  
 nɛ gɔŝu mɔ te ɛ nɛ joŋ, kɛ njoka ɓemuŋ?  
 Nɛ tâka mɛndapi mɛnɛ, yi nyɛ lɛpima pɛ Galile. 
 A lɛpima nde: Ɓo ta ɗyaŋgwɛ mɔnɔ mumɔ,  
 nyɛ ɓeya ɓomɔ, ɓo ta ɓiye nyɛ kwa ̧  ŋgba nyɛ, 
 a ma nje womiyɛ kɛ mɛtu yitati.  
 Ma dɔ, nɛ kwâŋ kɛ ̀ dolɔ ɓejekɛ kamɔ jɔ wɛtɛ 
 nɛ ̀ wunɛ lɛp̂i nyɛ ɓo nde,  
 yo kɛ yesɔ te yɔkɔ, yi kum Ɓejuif a womiya. 
 A yeti se kɛ ɓoŋsɔŋ,  a ma womiyɛ ndi nɛ. 
  A ka ̧  we Yesus Krist? Ɓoma ɓaka... 
  
  Yesus Krist, a womiya kɛ yesɔ te yɔkɔ-e. 
 Ye nda womiyɛ kɛ yesɔ te yɔkɔ-e? 
  Yesus Krist, a womiya kɛ yesɔ te yɔkɔ-e... 

Hɛ kɛ lukse wɛ, Saŋsu                                          1 
Gloire, gloire à l’Eternel 

DL 27, HC 4 
SAF 10 et 11 

1 Hɛ kɛ lukse wɛ, Sa-su. 
 Hɛ kɛ lukse wɛ, Sa-su. 
 Wɛ kombila wusɛ mbɛy, 
 mbɛy te y’ kwaŋma yi ɓejaki. 
 Wɛ njesa wusɛ joŋgwɛ, 
 wɛ njesa wusɛ joŋgwɛ. 
 Hɛ kɛ nyɛ wɛ temɔ su. 
 Hɛ kɛ kwaɗyɛ wɛ, lukse wɛ. 
 
2 Hɛ kɛ lukse Mɔnɔ Sam. 
 Hɛ kɛ lukse Mɔnɔ Sam. 
 Wɛ nya yotu yɔ kɛ kroa, 
 yi nje joŋgwɛ nɛ ɓenjɔŋ ɓɔ. 
 Wɛ ma namɔ yɔ Satan, 
 wɛ ma namɔ yɔ Satan. 
 Ɗeti yɔ joŋgwɛ wusɛ, 
 hɛ kɛ lukse wɛ tu hɛnɛ. 
 
3 Hɛ kɛ lukse Kumande. 
 Hɛ kɛ lukse Kumande. 
 Ɗeti hɛnɛ, yo ndi yɔ, 
 mbokɔ nɛ ̀ mɛluksa  yo yɔ! 
 Kɛ joŋgwɛ te yi kpo nɛ kpo, 
 kɛ joŋgwɛ te yi kpo nɛ kpo, 
 wɛ nɛ ŋgikwa ɓuɗyate. 
 Wɛ joŋgwa wusɛ, wɛ namɛ. 

Saŋgwɛ Njambiyɛ, komɛ mi kaŋɛ misi                    2         
Dieu tout puissant  

DL 6, JE 66 
CV 377   

1 Saŋgwɛ Njambiyɛ, komɛ mi kaŋɛ misi, 
 yi ɓɛŋɛ mbokɔ te yi wɛ kus’ma  
 ɗyoɓɔ nɛ ̀ yɛsi mbiyɔ, nɛ ̀ lum mbiyɔ 
 njanjakwɛ ho yitil te y’ ɓekoko. 
  Kɛ mɔy temɔ mbɛ mi kɛ jembina. \   
  Kpasa Njambiyɛ, wɛ nyaŋgwɛte.  /   (2 X)     
 
  2 Kɛ nji ̧  mɛjeti, ho kɛ nyaŋgwɛ likɔ 
 mi kɛ jaŋa, ɓenɔn kɛ jembina. 
 Kɛ to keki, mɔnɔ ŋgɛ ̧ kɛ sokula, 
 jembɔ jembi kɛnjɛ mɔnɔ pupɔ. 
  Temɔ mbɛ nɛ mɛsosa kembiɗya:  \  
  Njambiyɛ wombɛ, wɛ nyaŋgwɛte./   (2 X) 
 
 3 Komɛ mi takɛ ɗimna yasi kɛ nde: 
 «Kpasa Njambiyɛ, a nja ̧  takɛ gba mi. » 
 Nde, Mɔnɔ wenɛ, a mɛ muka maŋ mbɛ 
 nde sinɛ nyɛ ta ɓɛ nɛ mɛluksa. 
         Tu nɛ yesɔ, temɔ mbɛ kɛ lɛpɔ:  \ 
  Wɛ kimɔte, wɛ mɛkwaɗya.  /   (2 X)  
 
4 Komɛ Mɔ Joŋgwan wombɛ ta tɛmɛ kɛ,́ 
 a ta nje kɛ mɔy nyaŋgwɛ mɛjasi. 
 Mi ta tikɔ mɛbɔnɛ mɛ mɛnɛti. 
 Mi ta ɓɛŋɛ ɗyoɓɔ nɛ kɛ panɔ. 
  Mi ta lɛpɔ kɛ kɛki Kumande:  \ 
  Mɛkwaɗya mɔ kwaŋma to te. /  (2 X) 

Wunɛ gɔśu nda kɛ njoka ɓemuŋ                           54   
 
 Wunɛ gɔśu nda kɛ njoka ɓemuŋ? \ 
 Mɔ te ɛ nɛ joŋ?          /(2 X) 
 A yeti se waka na, a ma womiyɛ nɛ, 
 a ma womiyɛ, a ma womiyɛ. 
 A yeti se waka na, a ma womiyɛ nɛ, 
 a ma womiyɛ, a ma womiyɛ. 
 

Yesus gwa ̧  kɛ kroa kɛ Golgata                              55 
H 120 

1 Yesus gwa ̧  nɛ kɛ kroa kɛ Golgota. 
 A gwa ̧  kɛto a kwaɗya mi. 
 Kɛ kroa a soɓima mɛɓeyɔ mbɛ. 
 Muka kɛ yembɛ a nɛ joŋ! 
 
        Aleluya, aleluya, aleluya! 
  Yo ɗete, m’ jembɛ! 
  Aleluya, aleluya, 
  Yesus muka nɛ joŋ! 
 
2 Mariya ka ̧  nɛdɔ ɓɛŋɛ ɓoŋsɔŋ. 
 Yesus ɓa ̧  we? Ɓoŋsɔŋ gboŋgote! 
 -A womiya!, wɛtɛ jaki lɛpɛ yo. 
 Yesus nɛ joŋ, muka a nɛ joŋ! 
 
3 O kimɔ yasi, Yesus joŋgwa mi. 
 Mi ti bala, wɛ kolma mi. 
 Wɛ soŋma mɛɓeyɔ mbɛ, yo ɗete, 
 mi ti bala, mi kwaɗya wɛ. 

Kalaŋgwɛ lɛpɔ tom te nyɛ mi                                53 
 Wonderful words of life 

Bulu 1                                                                                                                       
1 Kalaŋgwɛ lɛpɔ tom te nyɛ mi, 
 nɛ ́ mi woku to te, 
 nda yi Yesus wulma pɛ kwey, 
 kɛto ɓot’ ɓe mɛɓeyɔ. 
  
  Gbakasi mi lɛpɛ kɛ,́ 
  lɛpi yi ta joŋgwɛ wusɛ. 
  Kpasa lɛpi, kpasa lɛpi,\  
  lɛpi yi joŋgwɛ wusɛ.   / (2x) 
   
2 Kalaŋgwɛ lɛpɔ tom te nyɛ mi, 
 kɛ mɛbɔnɛ mɛnɛ, 
 komɛ nyɛ nja ̧  kolɔ wusɛ 
 yi ta ̧  mɛwɔw musu. 
 
3 Kalaŋgwɛ lɛpɔ tom te nyɛ mi, 
 nda yi ɓo ŋgbama nɛ nyɛ, 
 nda yi ɓo woma nɛ nyɛ, 
 ko kinɛ to te na. 
 
4 Kalaŋgwɛ lɛpɔ tom te nyɛ mi, 
 nda y’ nyɛ ɓend’ma kɛ ̀ kwey, 
 kɛ ̀ ɗiyɔ kɛ mbam ɓɔ Njambiyɛ, 
 yi kama kɛto su.    

Ta lukse Kumande                                                    3 
Je louerai l’Eternel (Ps. 9:2-3)  

DL 14, Mel 7, JE 211 
1 Ta lukse Kumande nɛ temɔ mbɛ. 
 Mi ta lɛpɔ mɛyasi te yi nyɛ kelma, 
 mi ta sombile ndi nyɛ. 
 Ta lukse Kumande nɛ temɔ mbɛ. 
 Ndi wɛ nyɛ mɛsosa kɛ tiyɛ temɔ mbɛ. 
 Aleluya! 
 
2. Ta lukse Kumande, a kwaɗya mi. 
 A nya joŋgwɛ ɗyenɛ, yi nje kolɔ nɛ mi, 
 soŋɛ mi kɛ ɗiyɔ bala. 
 Ta lukse Kumande, a kwaɗya mi. 
 A gwa ̧  ndi nɛ kɛ kroa, yi nyɛ mi mɛsosa. 
 Aleluya! 
 
3. Njambiyɛ kɛ jeɓa wɛ, lɛŋgwɛ mɛtɔ mɔ. 
      A kɛ sambile ɓɔ, na ɓiy nɛ wɛ. 
 A kɛ kwaɗyɛ joŋgwɛ wɛ. 
 Njambiyɛ kɛ jeɓa wɛ, lɛŋgwɛ mɛtɔ mɔ. 
 Inja sinɛ wunɛ, kinɛ ndekiɗye na. 
 Inja nje ju ̧ ndana. 
 

Luksa Njambiyɛ, nyɛ kimɔte                                4 
 
 Luksa Njambiyɛ, nyɛ kimɔte. 
 Ŋgikwa nɛ ɗíy kpo nɛ kpo. 
 Luksa Njambiyɛ nyɛ kimɔte. 
 Ŋgikwa nɛ ɗíy kpo nɛ kpo.  

Wusɛ kɛ kanɔ wɛ, Saŋsu                                   5 
Nous t’adorons 

HC 1, DL 24 
1 Wusɛ kɛ kanɔ wɛ, Saŋsu. 
 Wɛ kɛ jɔŋna kɛ mɔy mɛjasi,                                  
 kɛ ɓɛŋɛ yasi ɗyoɓɔ hɛnɛ. 
 Hɛ ma wesiɗya kɛ mbɔmbu yɔ, 
 wɛ kɛ kwaɗyɛ wusɛ ɓuɗyate. 
 Wusɛ kɛ lukse ɗinɔ yɔ. 
 
      Hɛ kɛ sombile wɛ. 
  Yo wɛ kusɛ mbokɔ. 
  Aleluya, hɛ lûksa wɛ. 
  Wɛ Mɔ Joŋgwan, aleluya, aleluya! 
 
2  Wɛ ɓɛŋma wusɛ nɛ ŋgwɛtɛ, 
 kɛto wɛ kwaɗya Yesus, mɔnɔ wɔ. 
 Baba Mbokɔ, wɛ nɛ ŋgikwa, 
 Sisiŋ su ndana wɛynate, 
 kɛ kanɔ wɛ Njambiyɛ, somb’le wɛ, 
 lukse wɛ mɛŋgimɔ hɛnɛ. 
 

Saŋgwɛ Njambiyɛ hɛ kanɔ wɛ                      6 
A Zamb’ Esa, BYN 30 

   Saŋgwɛ Njambiyɛ, hɛ kɛ kanɔ wɛ, 
  kwalɔ ŋgikwa te y’ wɛ kelma 
   wɛ nyɛ wusɛ ndi Yesus Krist.  
   Wusɛ ɓa ̧  su ɗimbiyate.  
   Ndi Krist ma nje kolɔ wusɛ,  
 yi saŋgwɛ wusɛ sinɛ ɓo. 
 Mɛluksa mɛnɛ kɛ ɓɛŋna 
 yi teɗye nde, Njambiyɛ nyaŋgwɛte! 

2 Wɛ pupuna sadaka, sɔŋ yɔ, 
 hɛ ta ɗiki takɛ ndi yo. 
 Mɛkiyɔ mɔ ma weyɛ wusɛ. 
 Yo yo nyɛpɔ ɓutɛ ɗyoɓɔ. 
 
3 O Yesus Krist nyaŋgwɛ ŋgikwa yɔ, 
 kpokuma wusɛ kɛ temɔ. 
 Wɛ gwa ̧  kɛto mɛɓeyɔ musu. 
 Yo wɛ nyɛpɔ joŋgwɛ wusɛ. 
 
 

Komɛ mi takɛ Golgota                        52 
When I survey the wondrous cross    

Bulu 38, SAF 175  
1 Komɛ mi takɛ Golgota, 
 komɛ ɓo ŋgbama Yesus Krist, 
 mɛyasi mɛ mbokɔ lalɛ, 
 mɛɓeyɔ mɛmbɛ kɛ nyɛ mi njɔn. 
 
2 Saŋmbɛ, ɓuta temɔ mbɛ nde, 
 mi tâka ndi sɔŋ Yesus Krist, 
 yas’ te yi mi jek’ma ɓeŋgwɛ, 
 mi tikima yo kɛto Yesus. 
 
3 Ɓɛŋa mɛkol, mɛɓɔ nɛ ̀ to, 
 ŋgikwa nɛ ̀ mɛkwaɗya kɛte. 
 Ɓomɔ semma mɛkwaɗya mɛnɛ, 
 komɛ ɓo ɓɛŋma sɔŋ Yesus. 
 
4 Mɛyasi mɛ mbokɔ hɛnɛ, 
 ɗekɛ nɛ mbɛt yi kɛ ̀ nyɛ nyɛ, 
 komɛ nyɛ teɗya ŋgikwa nɛ, 
 mi kɛ kaŋɛ temɔ nyɛ nyɛ. 

Mi ɓɛŋma mɛɓɔ mɔ                              50 
Quand j’ai vu tes mains          

JE 203, Melody 21 
1 Mi ɓɛŋma mɛɓɔ mɔ kɛ siɗyɛ mɛkɔn. 
 Mi ɓɛŋma mɛɓɔ mɔ kɛ kaɓɔ mɛɗye, 
 yi dalɔ nɛ ɓuɗya ɓomɔ kɛ kɛki yɔ. 
    
  Kumande Yesus, mi kɛ kwaɗyɛ wɛ. 
  Kumande Yesus, mi kɛ kwaɗyɛ wɛ. 
 
2 Mi ɓɛŋma mɛkol mɔ nɛ mɛkiyɔ te. 
 Mi ɓɛŋma mɛkol mɔ nɛ nyaŋgwɛ pɔndi  
 yi joŋgwɛ nɛ ɓuɗya ɓomɔ, kɛ kɛki yɔ. 
 
3 Mi ɓɛŋma misi mɔ nɛ misiɗyɛ te. 
 Mi ɓɛŋma misi mɔ nɛ mɛkwaɗya te 
 yi gwe ŋgwɛtɛ ɓuɗya ɓomɔ, kɛ kɛki yɔ. 
       
4 Mi ɓɛŋma yotu yɔ nɛ mɛpeŋ kɛte. 
 Mi ɓɛŋma yotu yɔ ŋgbanate kɛto su,  
 womiyɛ kɛ yesɔ yitatite, laŋsa ndi sɔŋ. 
 
 

Wusɛ kɛ ɓɛŋɛ wɛ kɛ ɓina                                   51 
HC 33 

1 Wusɛ kɛ ɓɛŋɛ wɛ kɛ ɓina, 
 kɛ ɓu̧̧ gba pelɔ mɛbɔnɛ. 
 Wɛ ŋgbeŋ mumɔ, wɛ sendi kiyɔ, 
 kɛ nyɛ joŋgwɛ yɔ kɛto su.  

Hɛ lûksa nyɛ nɛ kimɔ jembi                          7 
Célébrons 

DL 13, HC 6  
1 Hɛ lûksa nyɛ nɛ kimɔ jembi, 
   Njambiyɛ te kum mɛkwaɗya. 
  Gbate, kɛto nyaŋgwɛ ŋgikwa nɛ, 
 ɓutuma wusɛ nje ɗyoɓɔ. 
 Kɛto kimɔ mɛkele mɛnɛ, 
 wusɛ ɓe Njambiyɛ komb’la. 
 Hɛ jêmbi mɛjembi kɛ temɔ 
 kɛnjɛ Njambiyɛ nɛ mɛsosa. 
 
2  I,̧ gbate wusɛ kɛ tɔndɔ wɛ, 
 Ŋgaŋ ɗeti, Njambiyɛ te ɛ ŋgikwa. 
 Temɔ su hɛnɛ ɗíy jak’mɛ wɛ, 
 ndana, kumɔ njombu ɗiyɔ. 
 Nɛ ̀ ŋgikwa nɛ ̀ nyaŋgwɛ ɗeti, 
 yo saŋgwate kɛ lukse wɛ. 
 Ɓɔnɔ ɓɔ ndi kɛ tikɔ temɔ, 
 kɛ laɗye joŋgwɛ te y’ kpo nɛ kpo. 
 

Saŋgwɛ Njambiyɛ wombɛ                                      8   
O toi dont les bienfaits 

Bulu 27, SAF 531 
1 Saŋgwɛ Njambiyɛ wombɛ, 
 wɛ yɔ kpasa Njambiyɛ mi jémb’ɗya wɛ. 
 Wɛ kusɛ mɛyasi, nyɛ kimɔ mɛyasi 
 mi kɛ nje nyɛ mbɛ wɛ, Da wosoko. 
 
2 Yesus Mɔnɔ Njambiyɛ, 
 wɛ nɛ nyaŋgwɛ ŋgikwa, kɛ kwaɗyɛ wɛ. 
 Wɛ jaɗya kɛ mbokɔ, yi gbisɔ mɛbɔnɛ, 
 ɛ wɛ gwe nje womiyɛ, yi joŋgwɛ mi. 

3 Njambiyɛ Kimɔ Sisiŋ 
 wɛ ndiŋgɛlɛ mumɔ, kɛ jeɓa wɛ. 
 Wɛ yeŋsa mɛtemɔ, teɗye ŋgbeŋ mɛyasi, 
 ma, namɔ temɔ mbɛ, mɛtu hɛnɛ. 
 
 

Wɛ mɔ te ɛ kwaɗye wusɛ                          9 
HC 48 

1 Wɛ mɔ te ɛ kwaɗye wusɛ, 
 Njambiyɛ te ɛ nɛ ŋgikwa. 
 Wusɛ kɛ nyiŋɛ kɛ ɗyoɓɔ, 
 yi kɛ kanɔ wɛ ndana. 
  
  Kandɔ yɔ ma si wesiɗya 
  kɛ mbɔmbu yɔ, Saŋgwɛ wusu. 
  Wɛ nya kandɔ yɔ mɛkombila, 
  wɛ tɔkɛ nyɛ kɛto Krist. 
   
2 O mɛluksa, yi ɓɔnɔ ɓɔ 
 yi ɓɛŋɛ Njambiyɛ ŋgaŋ ɗeti, 
 yi jembɔ gba nde, Yesus Krist 
 te yi ɓo woma kɔ, namma. 
  
3 Saŋsu, o nyaŋgwɛ ŋgikwa yɔ  
 yi duwɛ mɛkwaɗya mɔ,  
 yi ɗiyɔ nɔ kɛ mɛnɛti, 
 laɗye nɛ yɔkwa ̧  Mɔnɔ wɔ. 
   
  A yima, o kimɔ yasi! 
  Kandɔ Kumande sôsaŋgwɛ. 
  Wɛ ta ɓɛ kɛ ɓoŋna nɛ Krist, 
  nyɛ ɗetina ŋgolɔ wɔ. 

Krist, Mɔnɔ Sam Njambiyɛ kɛ jeyɛ        49 
DL 97, HC 43 

1 Krist, Mɔnɔ Sam Njambiyɛ kɛ jeyɛ 
 kɛ to kroa, kɛ to kroa. 
 Ɛ nyaŋgwɛ lambɔ nyaliyɛ sendi, 
 jak’mɛ kroa, jak’mɛ kroa. 
 Mbɛy te yi kiyɔ ma ɓutina. 
 Nje te yi Njambiyɛ mɛ nyasɛ, 
 kɛto wɛ Yesus nya yotu yɔ 
 kɛ to kroa, kɛ to kroa. 
 
2 Ɓo kaŋma wɛ kɛ mɛnɛti ŋgba 
 kɛ to kroa, kɛ to kroa. 
 Ɔ hɔɓiya jona mɔrɔku kɛto su 
 kɛ to kroa, kɛ to kroa. 
 Mɛkwaɗya mɔ tonja hɛnɛ. 
 Mɔ te y’ mɛkiyɔ ma weyɛ nyɛ, 
 a kɛ duwɛ nde, a joŋma nɛ, 
 jak’mɛ kroa, jak’mɛ kroa. 
 
3 Kɛ mbɛy njɔn, hɛ ɓɛŋma mɛluksa mɔ, 
 kɛ to kroa, kɛ to kroa. 
 Yesus, wɛ namma mbokɔ hɛnɛ, 
 kɛ to kroa, kɛ to kroa. 
 Nyaŋgwɛ ɗeti, yo hɛnɛ yɔ. 
 Ɓo lûksa wɛ mɛtu hɛnɛ, 
 kɛto wɛ ma namɔ mbokɔ 
 kɛ to kroa, kɛ to kroa. 

Nyaŋgwɛ ɗitina kroa                                            48                         
The old rugged cross                         

Bulu 250                                                                                                                     
1 Nyaŋgwɛ ɗitina kroa, komɛ Yesus nyɛ gwa ̧
 soɓɛ mɛɓeyɔ mi kelma. 
 Mi kɛ kwaɗyɛ kroa nɛ, 
 komɛ joŋgwɛ wombɛ gwa ̧
 soŋɛ mɛɓeyɔ mbɛ hɛnɛ. 
 
Ta kwaɗyɛ ndi kroa Yesus Krist  (Kroa Yesus Krist) 
kɛ kumɔ yesɔ te y’ mi ta gwe.  (Mi ta gwe) 
Ta soɓɛ mbɛ ndi kroa Yesus Krist,  (Yesus Krist) 
kɛ kumɔ a ta nyɛ mi ɗuŋgwɛ. 
 
2 Kasi kroa Yesus Krist, yo ndi kɛ ɗalɛ mi, 
 ɓɛkɔ nde, mbokɔ kɛ ɓenɔ. 
 O Mɔnɔ Sam Njambiyɛ, 
 a tik’ma ɗya Saŋgwɛ, 
 nje soɓɛ kroa ɓendɔ keki. 
 
3 Kasi kroa Yesus Krist, yo kimɔ nyaŋgwɛ tom. 
 A punja mɛkiyɔ mɛnɛ. 
 Yesus Krist, a nja ̧  gwe, 
 yi gbisɔ mɛbɔnɛ, 
 nyɛ mi kpasa jɔnja joŋgwɛ. 
 
4. Mi ta takɛ kroa te, komɛ mi ndi nɛ joŋ, 
 gbisɔ wuŋgwa ̧  nɛ ̀ yɛliya. 
 Ɗyoɓɔ mi ta gwe mbɛ, 
 a ta nje ɓu̧ ndi mi, 
 ɗiyɔ kɛ mɛluksa mɛnɛ. 

Hɛ kɛ lukse Mɔ Joŋgwan                       10 
Grand Dieu, nous te bénissons 

HC 8, DL 2,  
SAF 34, CV 1 

1 Hɛ kɛ lukse Mɔ Joŋgwan, 
 nyɛ kikɔ Mɔnɔ Njambiyɛ. 
 A piya nje kɛ mɛnɛti, 
 yi nje joŋgwɛ mɔ mɛɓeyɔ. 
 Yesus, hɛ kɛ somb’le wɛ. \ 
 Luksa yo yɔ kpo nɛ kpo.  / (2 X)  
  
2 O, pupuna Mɔnɔ Sam, 
 wɛ nja ̧  saŋgwa nɛ ɓeya sɔŋ. 
 Wɛ womiya yɔ kɛ ɓoŋsɔŋ 
 nɛ nyaŋgwɛ ɗeti  kpo nɛ kpo. 
 Wɛ yaŋgila ɗeti hɛnɛ,    \ 
 ɗeti Satan nɛ ̀ ɗeti sɔŋ.  / (2 X) 
  
3 Kɛto wɛ kwaɗya wusɛ, 
 wɛ saŋgwama nɛ mɛbɔnɛ, 
 yi nje joŋgwɛ nɛ wusɛ, 
 nyɛ nɛ wusɛ kimɔ ɗiyɔ. 
 Yesus hɛ kɛ somb’le wɛ.\ 
 Luksa yo yɔ kpo nɛ kpo!/ (2 X) 
 

Kum ɓekum                  11 
Rois des rois 

JE 278 
 Kum ɓekum, nyaŋgwɛ Kumande 
  luksa. Aleluya!                      (2 X)  
 
 Yesus, wɛ wɛyna Kum,  
 luksa. Aleluya!     (2 X)  

Ɓomɔ hɛnɛ kani Njambiyɛ                                    12      
Hark! Ten thousand harps and voices 

Bulu 171                                                                                                                     
1 Ɓomɔ hɛnɛ kâni Njambiyɛ, 
 yo ndi nyɛ ɓɛ Kumande. 
 Mɔnɔ wenɛ joŋgwɛ wusɛ, 
 a nja ̧  gwe ndi kɛto mbɛ. 
  Mɛn mbɛ, jembɔ yɔ mɛjembi, 
  temɔ mbɛ, nyɛkɔ wosoko. 
  Aleluya, aleluya, aleluya, amɛn! 
 
2 Ɓomɔ hɛnɛ ɓa ̧  nɛ ŋgwɛtɛ, 
 ɓo ɗimbiya kɛ mɛɓeyɔ. 
 Yesus nja ̧  nje kolɔ ndi ɓo, 
 a teɗya ndi ŋgikwa nɛ. 
  Ɓomɔ hɛnɛ jêmbinaŋgwɛ. 
  Wunɛ njɔŋ, hɛ nyɛk̂i wosoko. 
  Aleluya, aleluya, aleluya, amɛn! 
 
3 Ɓuɗya ɓomɔ kɛ mɔy yitil, 
 kinɛ duwɛ Yesus wusu. 
 Say te y’ wusɛ yak’ma kelɔ, 
 yo nyɛna yan Kimɔ Tom. 
       Ɓuɗya ɓomɔ wok’ma mɛn su, 
  mɛtemɔ hɛnɛ nya wosoko. 
  Aleluya, aleluya, aleluya, amɛn! 
 
4 Hɛ ta ɗiyɔ nɛ ŋgbeŋ, nɛ tɛ, 
 wusɛ ndi  ɓonɔ ɓenɛ. 
 Hɛ ta ɗulɛ ɓot’ ɓe mbokɔ, 
 nɛ ́ ɓo nyiŋ kɛ kandɔ nɛ. 
  Kimɔ mɛkele musu hɛnɛ, 
  yo yi luk’se ndi ɗinɔ nɛ. 
  Aleluya, aleluya, aleluya, amɛn! 

Hɛ lûksa Njambiyɛ                    46  
DL 101, HC 136 

1 Hɛ lûksa Njambiyɛ nɛ ɗeti, 
 sombile nyɛ kpo nɛ kpo, 
 nyɛna wosoko, mɛkwaɗya, 
 pɛ Yesus Krist, Mɔ Joŋgwan. 
 
2 Ɓo lɛnja wɛ ɗuŋgwɛ mɛsɔru. 
 Mɛkiyɔ mɔ nyanjama kɛ kroa. 
 Nyaŋgwɛ ŋgambi te yi Njambiyɛ 
 ɓalma kɛ to yɔ kɛ kroa. 
 
3 Yesus, wɛ saŋgwama nɛ sɔŋ, 
 nɛ mɛbɔnɛ, nɛ ɗukwe. 
 Ɛ Njambiyɛ tumɛ kɔŋ nɛ wɛ. 
 Yesus, wɛ joŋgwa wusɛ. 
 
4 Hɛ lûksa Njambiyɛ nɛ ɗeti, 
 sombile nyɛ kpo nɛ kpo, 
 nyɛna wosoko, mɛkwaɗya, 
 pɛ Yesus Krist, Mɔ Joŋgwan. 
 
 

A kwaɗya mi o        47 
 
 A kwaɗya mi o,  
 A kwaɗya mi o. 
 Gbakasi, 
 Kumande Yesus kɛ kwaɗyɛ mi. 

4 Jaya nde, mi sôɓa kroa mbɛ, 
 yi ɓeŋgwɛ ndi nɛ wɛ. 
 Mi sâŋgwaŋgwɛ nɛ mɛbɔnɛ, 
 yo yɔ jekɛ laŋsa.    
 

Ɓomɔ ɓiyma Yesus kinɛ to te                                45            
Glory to his name 

Bulu 143                                                                                                                     
1 Ɓomɔ ɓiyma Yesus kinɛ to te, 
 yi wuŋgwɛ nyɛ kɛ misi ɓekum. 
 A yeŋsama nyɛ ɓo ndi nde: 
 -Mi Mɔnɔ Njambiyɛ. 
 
  Hɛ kâni ndi nyɛ, hɛ kâni ndi nyɛ, 
  kɛto a gwa ̧  yi soŋɛ mɛɓeyɔ. 
  Hɛ kâni ndi nyɛ. 
 
2 Ɓo lɛnja nyɛ ɗuŋgwɛ mɛsɔru, 
 mɛndɛ, sa mɛsɛri kɛ yotu nɛ, 
 dumɔ nyɛ sendi nɛ kɔ̧ kɛ mbanjɔ. 
 Ɓeya mɛkele ri! 
 
3 Ɓo ŋgbama nyɛ sendi kɛ kroa, 
 tɔsɔ mɛɓɔ nɛ ̀ mɛkol nɛ pɔndi, 
 lɛpɔ nyɛ nde: -Ho wɛ Mɔnɔ Njambiyɛ,  
 joŋgwɛ yotu yɔ. 
 
4 Ko ɓɛkɔ ɗete, a kwaɗya ɓo, 
 lɛpɔ nde: -Da Saŋmbɛ, gbisɔ ɓo. 
 Ɓo yet’ kɛ duwɛ yasi ɓo kelɛ. 
 O nyaŋgwɛ ŋgikwa! 

Mi káni Njambiyɛ                  13                            
Revive us again 

Bulu 45, SAF 368 
1. Mi káni Njambiyɛ, kɛto Yesus wombɛ, 
 a nja ̧  kɛ mbokɔ, nje nyɛ mi joŋgwɛ. 
 
Ref. Kanɔ Njambiyɛ, nyɛ nyɛ luksa, 
 kanɔ Njambiyɛ ndana, 
 kanɔ Njambiyɛ, nyɛ nyɛ luksa, 
 kɛto ŋgikwa nɛ. 
 
2. Mi káni Njambiyɛ kɛto nyɛ nɛ ɗeti, 
 kɛto yo nyɛ kusɛ wusɛ hɛnɛ. 
 
3. Mi káni Njambiyɛ, kɛto Kimɔ Sisiŋ 
 kɛ ɗulɛ mi, teɗye mi kimɔ nje. 
 
4. Mi káni Njambiyɛ, kɛto nyɛ nɛ ŋgikwa, 
 a ta kombile temɔ mbɛ pupuɗye yo. 
 
5. Mi káni Njambiyɛ, nyɛ kamɛ mɛtemɔ, 
 a ta joŋgwɛ ɓɔnɔ ɓenɛ kɛ kɔŋ sɔŋ.                          
 
 

Kumande Yesus nyɛ nɛ Sam                         14 
Dwelling in Beulah land 

Bulu 156                                   
1 Kumande Yesus, nyɛ nɛ Sam,  
 Mɔnɔ Sam te ɛ Njambiyɛ. 
 Ɗete ɓot’ ɓe mɛɓeyɔ njâki nje jemb’ɗye nyɛ. 
 A ta soŋɛ mɛɓeyɔ man, pup’ɗye mɛtemɔ man. 
 Kumande wusu Yesus Mɔ Joŋgwan. 

  Mi káni Saŋgwɛ Njambiyɛ,  
   nyɛ namɛ ɗyoɓɔ nɛ ̀ mɛnɛti.  
  Mi káni Saŋgwɛ Njambiyɛ, ɗinɔ ɗyenɛ kiyɔ. 
  Mi kɛ lukse nyɛ, kpasa luksa,  
  ɓu̧ sendi Mɔnɔ wenɛ. 
  A joŋgwa ̧  ɓomɔ, nɛ ̀ ŋgikwa nɛ. 
 
2 Saŋgwɛ Njambiyɛ nɛ mɛkwaɗya,  
 a nɛ gwena ŋgwɛtɛ, 
 ŋgɛ mumɔ kwaɗyɛ nje, a tî gwaki wɔ̧ na. 
 Saŋgwɛ Njambiyɛ ta gbisɔ mumɔ hɛnɛ ɛ jemb’ɗye. 
 Jemb’ɗya ndi yɔ Yesus, nɔ ɓu̧ joŋgwɛ. 
 
3 Mɔ kamɛ wusɛ, yo Sisiŋ, Kimɔ Sisiŋ Njambiyɛ. 
 Nyɛ wɛɗye mɛtemɔ musu, kɛndɔ nɛ wusɛ. 
 Yo nyɛ teɗye wusɛ ɓeya nje nde, hɛ kônju yo. 
 A nɛ ŋgikwa, nɛ ̀ gbisa ɓuɗyate.       
 
 

Saŋmbɛ mi kɛ kwaɗyɛ                       15 
I  love thy kingdom, Lord 

Bulu 11 
1 Saŋmbɛ, mi kɛ kwaɗyɛ wɛ  
 nɛ ̀ Yesus Mɔnɔ wɔ. 
 Mi kɛ kwaɗyɛ Kimɔ Sisiŋ, 
 wunɛ ndi saŋgwate.    
 
2 Mi kɛ kwaɗyɛ mɛlɛpi mɔ, 
 yo ndi nɛ gbakasi, 
 yo téɗya mi mbɛy mi kɔpɛ 
 yi paniyɛ mi puyɛ. 

3 Pɔnse nyɛ gbɛlate kɛto mbɛ, 
 soɓɛ ɓuɗya mɛkɔn mɛmbɛ. 
 A jayma soɓɛ mɛɓeyɔ mɛmbɛ, 
 yi gwe nɔ nje joŋgwɛ nɛ mi. 
  
4  Kɛ nyɛ ma si joŋgwɛ nɛ ɓemaŋ kɛ,́ 
 ɛ nyɛ ɗuwɛ kɛ ̀ pɛlɛ ɗyoɓɔ. 
 A ta yɔkwɛ, o nyaŋgwɛ yekambiyɛ, 
 mi ta ɗiyɔ wɛynate kpo nɛ kpo. 
 

Kumande, mi kɛ kanɔ wɛ                                      44 
Lead me to Calvary 

Bulu 211 
1 Kumande mi kɛ kanɔ wɛ, 
 mi ta lukse ndi wɛ. 
 Mi kɛ kwaɗyɛ ɓeŋgwɛ ndi wɛ, 
 teɗya mi nje Kalvɛr. 
 
  Mi nje leŋsa Gɛtsemane, 
  mi nje leŋsa mɛbɔnɛ mɔ, 
  mi nje leŋsa mbɛ ŋgikwa yɔ, 
  teɗya mi nje Kalvɛr. 
 
2 Teɗya mbɛ mi mbɛy ɓoŋsɔŋ yɔ, 
 komɛ ɓo niŋgwa wɛ. 
 Jaki ɓɛma kɛ pɛmɔ yo 
 kumɔ ɓemɛŋmɛnɛ. 
 
3 Mi kɛ kwaɗyɛ nje, nda Mariya, 
 nɛ yasi mi ɓɛ nɔ. 
 Teɗya mi gboŋgo ɓoŋsɔŋ yɔ,  
 teɗya mi nje Kalvɛr. 

Nda gba mɔnɔ sam                      42 
HC 35 

1 Nda mɔnɔ sam, wɛ Yesus jayma sɔŋ. 
 Kɛto mɛɓeyɔ mɛmbɛ, wɛ joŋgwa mi. 
 O, nyaŋgwɛ mɛkwaɗya nɛ ̀ nyaŋgwɛ ŋgikwa. 
 Yesus nja ̧  gwe yi joŋgwɛ nɛ wusɛ.  
 
2 Komɛ gba mɛɓeyɔ musu hɛnɛ 
 nya wɛ nyaŋgwɛ ɓeya ɓesi mɛbɔnɛ, 
 ndi sɔŋ yɔ lekima mɛpoka musu. 
 Wɛ teɗya yɔ ŋgikwa nɛ ̀ mɛǹyɔŋɔ. 
 
3 Amɛn Kumande, ɗeti nɛ ̀ mɛluksa. 
 Luksa, ɗyanɔ nɛ ̀ mbokɔ yo yɔ, Yesus. 
 Mɛtemɔ musu ta jembɔ ndana nde: 
 Luksa pɛ yɔ, ɗetina Mɔ Joŋgwan! 
 

Ŋgbanate kɛ kroa kɛto mbɛ                                  43 
Quel Sauveur 

1 Kimɔ Mɔ Joŋgwan te y’ mi nɔ kɔ.       DL 93, JE 127 
 A nya yotu nɛ kɛto mbɛ. 
 A nya joŋgwɛ nɛ, yi kinɛ mɛmi, 
 yi gwe nɔ kɛ ɓeya jeti. 
 
           Ŋgbanate kɛ kroa kɛto mbɛ, 
  ŋgbanate kɛ kroa kɛto mbɛ.  
  A ɓoŋma mɛɓeyɔ mbɛ, a joŋgwa mi. 
  Ŋgbanate kɛ kroa kɛto mbɛ. 
  
2 A tikima mɛluksa te yi kwey, 
 nje tonjɛ mɛlɛpi Njambiyɛ. 
 Tɛri nɛ téɗya nde, nyɛ wɛynate, 
 yasi te yi nyɛ mi mɛsosa. 

3 Mi kɛ kwaɗyɛ ɓomɔ ɓɔ, 
 wɛ joŋgwa ɓo hɛnɛ. 
 Ɓakiɗya ɓo nda misi mɔ, 
 gukule ɓo sendi.                
  
4 Mi kɛ kwaɗyɛ mɛsay mɔ,  
 wɛ nya mi nde, mi kêl. 
 Mi ta kelɔ mbɛ yo nɛ tiŋ 
 kumɔ kɛ yesɔ sɔŋ. 
 
5 Mɛyas’ mɛ mbokɔ kɛ, 
 yo hɛnɛ ta si kwa,̧ 
 mɛyasi mɛ kwey kpasate, 
 kɛto Njambiyɛ kɛte. 
 
 
 

Saŋmbɛ, mi kɛ kanɔ wɛ!        16 
Père je t’adore 

JE 188 
1 Saŋmbɛ, mi kɛ kanɔ wɛ. 
 Mi kɛ nyɛ wɛ joŋgwɛ mbɛ. 
 Mi kɛ kwaɗyɛ wɛ. 
 
2 Yesus, mi kɛ kanɔ wɛ. 
 Mi kɛ nyɛ wɛ joŋgwɛ mbɛ. 
 Mi kɛ kwaɗyɛ wɛ. 

Yesus, Yesus, Yesus!                                            17                   
Holy! Holy! Holy!  

1 Yesus, Yesus, Yesus, ɓomɔ kɛ to mbokɔ,     Bulu 5  
 ɓo ta nje kanɔ ndi wɛ, kɛto wɛ joŋgwɛ wan. 
 Yesus, Yesus, Yesus, wɛ Kumande wusu. 
 Kumande, yo wɛ kusɛ mɛyasi. 
 
2 Yesus, Yesus, Yesus, wɛ nja ̧  kɛ mɛnɛti. 
 Wɛ wok’ma pɔku nɛ ̀ nja, ndi nda wusɛ sendi. 
 Yesus, Yesus, Yesus, wɛ nja ̧  joŋgwɛ ɓomɔ. 
 Wɛ gwa ̧  gbate, ɛ ɓo pumbɛ wɛ. 
 
3 Yesus, Yesus, Yesus,  wɛ Kumande mbokɔ, 
  wusɛ kɛ jemb’ɗye su nde, wɛ yɔ gbate Njambiyɛ. 
 Yesus, Yesus, Yesus, kinɛ mbaŋa mumɔ, 
 ɛ nɛ ɗeti nɛ ̀ mɛluksa nda wɛ. 
 

Sam Njambiyɛ, wusɛ kɛ kanɔ wɛ                         18 
Ntomba Zambe 

1 Sam Njambiyɛ, hɛ kɛ kanɔ wɛ,      BYN 103        
 komɛ wusɛ ɓɛŋɛ wɛ.                       
 Tɛri Sɔŋgwɛ nɛ ̀ luksa nɛ 
 kɛ ɓɛŋna kɛ yotu yɔ. 
 Yasi hɛnɛ kɛ kanɔ wɛ, 
 nɛ ̀ ɗeti nɛ ̀ ɗyanɔ yɔ. 
 Ɗyoɓɔ nɛ ̀ mɛnɛti kɛ teɗye, 
 wɛ nyaŋgwɛte kpo nɛ kpo! 
 
2 Mɔnɔ Njambiyɛ, wɛ kpo nɛ kpo 
 nɛ mɛkwaɗya nda Sɔŋgwɛ. 
 Wɛ sendi nɛ ɗeti nda nyɛ, 
 tondunate nɛ ŋgikwa. 

Mɛkiyɔ ɓenyamɔ                                                40 
BYN 55  

1 Mɛkiyɔ ɓenyamɔ,                       
 yi ɓomɔ ɗik’ma wo 
 tì ɓɛ kɛ soŋɛ mɛɓeyɔ, 
 ko nyɛ wɛyna joŋgwɛ. 
 
2 Krist Mɔnɔ Sam Njambiyɛ 
 soŋɛ mɛɓeyɔ musu 
 nɛ kimɔ nyaŋgwɛ sadaka  
 pup’na mɛkiyɔ mɛnɛ. 
  
3 Hɛ kɛ yeŋsa misi 
 ɓɛŋɛ ɗit’na mapi, 
 yi wɛ soɓuma kɛ to kroa, 
 kɛto mɛɓeyɔ musu. 
 
4 Wusɛ nɛ mɛsosa, 
 ŋgambi Njambiyɛ siyma. 
 Hɛ lûksa Mɔnɔ Sam Njambiyɛ 
 nɛ nyaŋgwɛ mɛsosa. 
 

Krist te kimɔ sadaka                                41 
BYN 21 

1 Krist te kimɔ sadaka,                   
 wɛ kɛ nyɛ wɛyna joŋgwɛ. 
 O ŋgikwa, hɛ kɛ sosa, 
 kɛto Krist kɛ mbɔmbu yɔ.  
 
2 Hɛ kɛ nje nyɛ Saŋgwɛ Njambiyɛ 
 wosoko, lukse nɛ nyɛ. 
 Kiyɔ, kiyɔ, kiyɔ, wɛ 
 Njambiyɛ, hɛ kɛ kusɛ mɛɓɔŋ! 

Wunɛ wôku kimɔ tom kɛ!                                    39 
Hark, the herald angels sing    

Bulu 224, SAF 296 
1 Wunɛ wôku kimɔ tom kɛ, 
 ɓesɛ jɔnja Kumande, 
 tɛ te ɓɛk̂i kɛ mɛnɛti, 
 Njambiyɛ joŋgwa ɓot’ ɓenɛ. 
 Mɛkandɔ hɛnɛ sôsaŋgwɛ. 
 Wunɛ jêmbi jɔnja jembi,  
 mɛsosa kɛ mɛtemɔ, Krist jaɗya kɛ Betɛlɛhɛm. 
 Nɛ wôku jɔnja jembi: 
 -Jɔnja Kumande ma ɗya.̧ 
 
2 Krist te yi ɓo kwaɗyɛ kɛ kwey, 
 luksa nɛ ɗíy kpo nɛ kpo. 
 Ŋgimɔ te yenɛ sima ɗya,̧ 
 ŋgɔndu jama mɔnɔ mbam. 
 Njambiyɛ kɛ yotu mɔnɔ, 
 Mɔnɔ kɛ ɓesɛ saŋgwɛ. 
 Kimɔ mɔnɔ ma jaɗyɛ, Yesus Krist Emanuwɛl. 
 Nɛ wôku jɔnja jembi: 
 -Jɔnja Kumande ma ɗya.̧ 
 
3 Kumande tɛ te sima ɗya.̧ 
 Kpasa Kumande yo nyɛ. 
 Kumande te ɛ kpo nɛ kpo, 
 mɛnyɔŋɔ wúla pɛ nyɛ. 
 Nyaŋgwɛ Kumande gbisma ma nje, 
 a njáki nje joŋgwɛ ɓomɔ, 
 soɓɛ mapi mɛmboŋga, nyɛ ɓomɔ jɔnja joŋgwɛ.  
 Nɛ wôku jɔnja jembi: 
 -Jɔnja Kumande ma ɗya.̧ 

 Wɛ tikima mɛluksa mɔ, 
 nje kɛ mɛnɛti maka. 
 Wɛ saŋgwama nɛ mɛbɔnɛ, 
 nje gwe, Mɔnɔ Sam Njambiyɛ. 
 
3 Sam Njambiyɛ, hɛ kɛ ɓɛŋɛ wɛ, 
 yanate kɛ mɔy ɓokɔ, 
 nda jɛŋgwɛ ko mbɛy ɗiyɔ na, 
 kɛ mɛnɛti wɛ kusuma. 
 Wɛ saŋgwama nɛ mɛbɔnɛ  
 ɓɛŋgila punjɛ mɛkiyɔ. 
 Wusɛ hɛnɛ mɛ kɛ gwe njɔn, 
 o pupuna Mɔnɔ Sam! 
 
4  Wɛ ɓɛma kinɛ mɛjɔsɔ, 
 ko ɗete, ɓo ŋgbama wɛ. 
 Njambiyɛ pɔnsa wɛ kɛto su, 
 soɓɛ sendi jɔsi su. 
 Kumande, hɛ kɛ kanɔ wɛ, 
 lukse wɛ kusɛ mɛɓɔŋ. 
 Hɛ kɛ lukse wɛ kpo nɛ kpo, 
 yo wɛ Mɔnɔ Sam Njambiyɛ! 
 

Yesus kɛ namɛ mɛkandɔ hɛnɛ                              19 
Jesus shall reign  

1 Yesus namɛ mɛkandɔ hɛnɛ,    SAF 627, Bulu 114 
 kɛ ndiŋgɛlɛ mbokɔ hɛnɛ. 
 Nyɛ Kumande mɛtu hɛnɛ, 
 a ta namɔ ndi kpo nɛ kpo. 
 
2 Ɓomɔ ta kanɔ nyɛ nyɛpɔ,  
 yi nyɛ nyɛ luksa kpo nɛ kpo. 
 Ɓo kél ɗete mɛŋmɛnɛ hɛnɛ, 
 yi ɓesɛ Yesus joŋgwɛ wan. 

3 Mɛnumbu hɛnɛ kɛ mbokɔ, 
 yâkaŋgwɛ jayɛ ŋgikwa nɛ. 
 Ɓɔnɔsikɛ ɓo kâŋa mɛn, 
 yi lukse nɛ Kumande wan. 
 
4 A kɛ nyɛ mɛkomb’la hɛnɛ, 
 soŋɛ ɓomɔ kɛ ɗiyɔ bala. 
 A kɛ joŋgwɛ ɓotu ɓe kɔsu, 
 buka ɓomɔ liŋgwa ɓekum. 
 
5 Hɛ lûksa Kumande wusu, 
 ɓesɛ joŋgwɛ wusu Yesus, 
 ɓotu ɓe ɗyoɓɔ ɓu̧ wusɛ, 
 hɛ kâni Yesus kpo nɛ kpo!   
 
 

Mɔnɔ Njambiyɛ te ɛ ɓejaki kanɛ                      20 
Splendeur de Dieu 

1 Mɔnɔ Njambiyɛ te ɛ ɓejaki kanɛ,           DL 80, HC 14 
 wɛ ndi Njambiyɛ nɛ ɗeti yɔ hɛnɛ.                       
 Hɛ kɛ luksɛ wɛ, wɛ nyɛpɔ, wɛ Sa Mbokɔ. 
 Ɓomɔ hɛnɛ ta kanɔ wɛ kpo nɛ kpo. 
 
2  Wɛ wulma kwey nyɛ yotu nɛ sadaka. 
 Ɓomɔ lúksa Njambiyɛ ndi kɛto yɔ. 
 Yesus, kroa yɔ téɗya nde, Njambiyɛ nɛ ŋgbeŋ, 
 teɗye tɛri kiyɔ nɛ ̀ mɛkwaɗya nɛ. 
 
3 Njambiyɛ ɓendiɗya nyɛ kɛnjɛ ɗyoɓɔ, 
 kɛ kɛki nɛ, kɛ mbam ɓɔ nɛ kɛ kwey. 
 Wusɛ kɛ ɓɛŋɛ wɛ kɛ mɔy mɛluksa mɔ, 
 wɛ Mɔnɔ Mumɔ, wɛ womiya kɛ sɔŋ. 

Mɔ Joŋgwan wun ma jaɗyɛ                37 
 
 Mɔ Joŋgwan wun ma jaɗyɛ     
 muka kɛ ɗyari Davit. 
 Nyɛ Krist, nyɛ Kumande, 
 nyɛ Kumande. 
 
 

Hɛ sôsaŋgwɛ                                                        38            
Joy to the world                                                                                                             

1 Hɛ sôsaŋgwɛ kɛto a nja,̧     Bulu 49   
 Joŋgwɛ wusu Yesus. 
 A nja ̧  joŋgwɛ ɓot’ ɓe mbokɔ,  
 nyɛ ɓo jɔnja joŋgwɛ, (2X) 
 nyɛ ɓo, nyɛ ɓo jɔnja joŋgwɛ. 
 
2 Hɛ sôsaŋgwɛ, nyɛ Kumande. 
 Hɛ sôsaŋgwɛ hɛnɛ! 
 Mɛkeki nɛ ̀ mɛɗuku, mɛtari nɛ ̀ mɛjeti, 
 ɗyoɓɔ nɛ ̀ mɛnɛti. (2X) 
 Ɗyoɓɔ nɛ ̀ mɛnɛti sôsaŋgwɛ! 
 
3 Hɛ ɗûɗya njɔn, ɗuɗye ŋgambi, 
 hɛ ɗûɗya mɛɓeyɔ. 
 Yesus, a nja ̧  teɗye ŋgikwa, 
 yi joŋgwɛ mɛkandɔ, (2X) 
 yi joŋgwɛ, joŋgwɛ mɛkandɔ hɛnɛ. 
 
4 A nám mbokɔ nɛ ŋgikwa nɛ, 
 yi teɗye ɓomɔ nde, 
 nyɛ ndi nɛ ŋgbeŋ, nyɛ nɛ luk’sa, 
 a jek’ma kwaɗyɛ mi, (2X) 
 a jek’ma, a jek’ma kwaɗyɛ mi.            

4 Yo ndi pupuna temɔ, yite nyɛ nyɛ mɛsosa. 
 O jɔnja temɔ, temɔ te yi mɛŋgwɛta. 
  Namɔ yɔ yo, 
  wɛ joŋgwɛ mi. 

 
5 Namɔ temɔ te ndana, yo lûksa, sombile wɛ, 

 ndana, ndana, kumɔ sendi kpo nɛ kpo. 
  Wɛ ɗiyɛ nɛ yo, 
  namɔ ndi yo. 
 
 

A jaɗya, Kumande mbɔkɔ                                    36 
Il est né le roi du monde        

SAF 88 
1 A jaɗya, Kumande mbokɔ, 
 Krist, mɔ te kolɛ wusɛ. 
 Ɓot ɓe mɛnɛti nɛ ̀ ɗyoɓɔ 
 wusɛ hɛnɛ jêmb’naŋgwɛ. 
 
  Kɛ mbɛy mɛmi, mbɛy ɓenyamɔ, 
  nɛ ɓɛŋ̂a  mbɔŋgɔ mɔnɔ. 
  O, nyaŋgwɛ nɛ ɗimna yasi! 
  Da Njambiyɛ nya yotu nɛ. 
 
2 Wɛ Kumande kinɛ ɗuŋgwɛ, 
 Yesus, hɛ kɛ kanɔ wɛ. 
 Bɔku yɔ, yo mbɛy mɛluksa, 
 wusɛ kɛ sombile wɛ. 
 
3 Inja jaɗyɛ kɛ jongwɛ su. 
 O Krist, hɛ kɛ kwaɗyɛ wɛ. 
 Wɛ yekele, wɛ nyaŋgwɛte, 
 mbɔŋgɔ mɔnɔ, Kumande. 

4  Hɛ kɛ kanɔ wɛ. Ndana, yo ɗuŋgwɛ yɔ 
 teɗye wusɛ mɛbonɛ nɛ ̀ sɔŋ yɔ. 
 Kumande Yesus, hɛ yima nɛdɔ kɛ yɔ. 
 Wusɛ hɛnɛ ta lukse wɛ kpo nɛ kpo.  
 

Wɛ Kumande Yesus, ɗinɔ yɔ nɛ nyɔŋɔ                21 
Ton nom Seigneur Jésus 

 DL 65, JE 208, Mel 3 
1 Wɛ Kumande Yesus, ɗinɔ yɔ nɛ nyɔŋɔ, 
 ɗinɔ yɔ laŋsa mɛɗinɔ hɛnɛ. 
 Wɛ nyaŋgwɛ Kumande, laŋsa ɓekumande, 
 ɗinɔ yɔ laŋsa mɛɗinɔ hɛnɛ. 
 
2 Wɛ nɛ ɗeti hɛnɛ, yo wɛ kɛ nyɛ tɛ te, 
 sisɔ̧ njenamɛnɔ, wɛ ɓak’ɗye wusɛ.  
 Wɛ nyaŋgwɛ Kumande, laŋsa ɓekumande, 
 ɗinɔ yɔ laŋsa mɛɗinɔ hɛnɛ. 
 
 

Yesus, Mɔ Joŋgwan wusu                                   22 
Jésus notre délivrance 

Yesus, Mɔ Joŋgwan wusu,                     HC 3, DL 76 
wɛ namma wusɛ nɛ nje mɛbɔnɛ,             
wɛ kolma wusɛ kpo nɛ kpo. 
Kumande te ɛ mɛluksa, 
yo wɛ nyɛ wusɛ wɛyna joŋgwɛ, 
mɛsosa nɛ ̀ mɛkombila. 
 
 O kimɔ Mɔ Joŋgwan, 
 mɛtiɗyɛ kɛ ɗyoɓɔ, 
 tondunate nɛ mɛnyɔŋɔ. 
 Hɛ káni wɛ, sombile wɛ mɛtu hɛnɛ 

Mi kɛ jembɔ wɛtɛ jembi                                 23   
 DL 58, JE 246 

1 Mi kɛ jembɔ wɛtɛ jembi nyɛ wɛ Kumande. (3X) 
 Aleluya, luksa Kumande. 

  
  Alelu, Aleluya, luksa Kumande (3X) 
  Aleluya, luksa Kumande. 
 

2 Yesus Krist, Yesus Krist,  
 ma womiyɛ gbate. (3X) 
 Aleluya, luksa Kumande. 
 
3 Kɛ ɗinɔ, kɛ ɗinɔ nɛ, hɛ ma laŋsa su.  (3X) 
 Aleluya, luksa Kumande. 
 
4 Saŋgwate, saŋgwate,  
 hɛ kɛ kwaɗyɛ Kumande.  (3X) 
 Aleluya, luksa Kumande. 
 

Mi nɛ jembi wulɛ pɛ yi Njambiyɛ        24 
In my heart there rings a melody    

Bulu 243, (DL 60, Mélody 1) 
1 Mi nɛ jembi wulɛ pɛ yi Njambiyɛ, 
 yo kɛ kpokɛ temɔ mbɛ. 
 Mi kɛ kwaɗyɛ jembɔ yo mbɛy hɛnɛ. 
 Jembi te y’ nyaŋgwɛ ŋgikwa. 
 
  Temɔ mbɛ nɛ nyaŋgwɛ mɛsosa, 
  o nyaŋgwɛ mɛsosa, o nyaŋgwɛ mɛsosa! 
  Temɔ mbɛ nɛ nyaŋgwɛ mɛsosa, 
  kɛ sosa kɛto joŋgwɛ wombɛ! 

25 

Sa Naissance 

3 Ɛ nyɛ yɛl’yɛ nɛ joŋgwɛ nɛ, 
 ɓasiɗye yɛl’yɛ yo kɛ sɔŋ. 
 Mɔnɔ mumɔ nja ̧  nyɛ joŋgwɛ nɛ. 
 A gwa ̧  kɛto ɓeya ɓomɔ. 
 
4 Yo ndi kwalɔ lɔbinda te yɛn, 
 yi wusɛ yakama nyɛ wɛ? 
 Wusɛ kɛ kwaɗyɛ wɛ Yesus Krist, 
 lɔbinda su yo gba yite. 
 
5 Njambiyɛ piya nje ɓɛŋɛ mɛnɛti, 
 Emanuwɛl  nja ̧  kɛ yusu. 
 Njambiyɛ nja ̧  nje jaɗyɛ nda mumɔ. 
 Kandɔ nɛ kûsukwɛ mɛɓɔŋ. 
 
 

Yesus a jaɗya. Wunɛ hɛnɛ, nɛ njâki !                 35 
Jesus est né! Venez bergers et mages  

SAF 90  
1 Yesus a jaɗya. Wunɛ hɛnɛ, nɛ njâki! 

 O wunɛ ɓejaki, wunɛ njâki somb’le nyɛ. 
    Luk’sa pɛlɛ kwey.  
  Tɛ te mbɛy hɛnɛ. 

 
2    Yo nyɛ ta joŋgwɛ ɓomɔ hɛnɛ kɛ to mɛnɛti. 

 O mbɛri yaŋa, tɛ te kɛ to mbokɔ kɛ. 
     Kɛ kɛki Njambiyɛ  
  Njambiyɛ mɛkwaɗya. 

 
3 Jaɗyɛ nda buka mumɔ, kinɛ punjɛ yotu na. 

 O nyaŋgwɛ yasi, a kwaɗya joŋgwɛ wusɛ. 
  Hɛ kɛn̂ pɛ nyɛ, 
  piɗyɛ yotu. 

Kimɔ tu                                                           33 
Silent night                         

1 Kimɔ tu, mbokɔ nɛ tɛ.      Bulu  48, SAF 81 
 Yasi hɛnɛ mɛ wɛynate, 
 kɛ yi nyaŋgwɛ ɓu̧ mɔnɔ wenɛ, 
 O kimɔ mbɔŋgɔ mɔnɔsikɛ. 
 A ɗiyma kɛ jakɔ. (2 X) 
  
2 Kimɔ tu, mbokɔ nɛ tɛ. 
 Ɓot’ ɓe ɓak’ɗya ɓesam gwa ̧  wɔ,̧ 
 ɓo wokuma nyaŋgwɛ mɛyasi, 
 ɓɛŋɛ sendi ɓejaki ɓe kwey. 
 Joŋgwɛ ɓomɔ ma nje. (2 X)  
 
3 Kimɔ tu, mbokɔ nɛ tɛ. 
 Wɛ Yesus, wɛ nja ̧  yɔ, 
 kɛto wɛ kwaɗya ɓot’ɓe mɛɓeyɔ, 
 wɛ joŋgwa ɓo, teɗye ɓo ŋgikwa. 
 O kimɔ yasi ri. (2 X) 
 

Njambiyɛ piya nje ɓɛŋɛ mɛnɛti                  34 
DL 87, HC 175 

1 Njambiyɛ piya nje ɓɛŋɛ mɛnɛti. 
 Emanuwɛl nja ̧  kɛ yusu. 
 Njambiyɛ nja ̧  nje jaɗyɛ nda mumɔ. 
 Kandɔ nɛ, kûsukwɛ mɛɓɔŋ! 
 
2 O nyaŋgwɛ ɗitina mɛkwaɗya, 
 Mɔ kusuna mbokɔ hɛnɛ 
 nja ̧  ndi kɛ yusu, ɓeya ɓomɔ, 
 yi nje ɗiyɔ nda mɔnɔ mɛsay. 

17 

Le Fils 

2 Nyaŋgwɛ wosoko Njambiyɛ wombɛ! 
 Yesus Krist wombɛ nɛ joŋ, 
 a nja ̧  nje ta ̧  mɛwɔw mɛmbɛ hɛnɛ. 
 Mi ta kanɔ ndi gba nyɛ. 
 
3 Kɛto mi ta kanɔ Yesus wusu, 
 ɗete mi ta kɛ ̀ pɛ nyɛ, 
 mi ta ɗiyɔ kɛ kimɔ ɗya ɗyenɛ 
 kɛ mbɛy mɛnyɔŋɔ hɛnɛ. 
 
 

Wusɛ jêmbi kimɔ jembi                         25 
DL 75, SAF 444 

1 Wusɛ jêmbi kimɔ jembi 
 lukse nɛ kikɔ Mɔnɔ Njambiyɛ, 
 yo nyɛ sɔŋ temɔ Njambiyɛ. 
 Kɛ sɔŋ nɛ, ko kɛ joŋgwɛ nɛ, 
 a teɗya ŋgikwa ŋgimɔ hɛnɛ 
 teɗye nje te yi kɛ ̀ ɗyoɓɔ. 
 
  Luksa, nyaŋgwɛ ɗeti 
  nɛ Yesus Mɔ Joŋgwan! 
  Aleluya! Luksa, gbate 
  nɛ Kumande. Aleluya, aleluya! 
 
2 Yesus, wusɛ kɛ lukse wɛ, 
 wɛ ta ɗiyɔ ndi kpo nɛ kpo.  
 Wusɛ ta jembina nyɛ wɛ. 
 Ɓo kɔmbuma wɛ kɛto su. 
 Yo mɛbɔnɛ mɔ joŋgwɛ wusɛ. 
 wusɛ sima ju̧ su ndana. 

Hɛ jêmbinaŋgwɛ lukse Kumande                    26 
BYN 51 

(mél comme Bulu 12, SAF 34) 
1 Hɛ jêmbinaŋgwɛ lukse Kumande, 
 ɓendiɗye mɛn su kɛnjɛ nyɛ, 
 yi lɛpɔ wusɛ hɛnɛ nde: 
 Say Kumande hɛnɛ kimɔte! 
  
2 Mbokɔ hɛnɛ duwa ̧  mɛluksa nɛ, 
 mɛyasi hɛnɛ kɛ lɛpɔ yo. 
 O nyaŋgwɛ mɛkwaɗya nɛ nyɛ. 
 Say Kumande hɛnɛ kimɔte! 
 
3  Nda hɛ ma duwɛ mɛkwaɗya nɛ, 
 wusɛ kɛ nyɛ nyɛ wosoko. 
 Wusɛ ta kanɔ su nyɛ nan? 
 Say Kumande hɛnɛ kimɔte! 
 
4 Hɛ ta jembina kɛ ̀ nɔ kwey, 
 nɛ ̀ mɛsosa kɛ yesɔ te, 
 jembina kinɛ wɛɗya na:  
 Say Kumande hɛnɛ kimɔte! 
 

Kɛto Yesus Krist, wusɛ kɛ nyɛ sadaka mɛluksa    27 
DL 28, HC 7 

1 Kɛto Yesus Krist, wusɛ  
 kɛ nyɛ sadaka mɛluksa, 
 kanɔ wɛ ndi kɛto nɛ, 
 wɛ yɔkɔ ɓejaki kanɛ. 
   
  Njambiyɛ, hɛ kɛ lukse wɛ, 
  wusɛ kandɔ ɓɔnɔ ɓɔ! 

Mi kɛ somb‘le ɗinɔ Yesus                                    32 
I will sing the wondrous story                                 

Bulu53 
1 Mi kɛ somb’le ɗinɔ Yesus, 
 ɓo ŋgbama ndi nyɛ kɛ kroa. 
 A wulma kɛ ɗyari Njambiyɛ, 
 yi nje gwe ndi ɓeya sɔŋ. 
 
  Mi sómb’la mbɛ ɗinɔ Yesus, 
  Joŋgwɛ wombɛ Krist wombɛ 
  ɓomɔ ɓe wok’na nɛ Njambiyɛ, 
  yo ndi ɓo kanɛ ndi nyɛ. 
 
2 Yesus dolma mi ɗimbiyate, 
 mi ɓɛma kɛ mɔy yitil. 
 A dolma mi kɛ ɗiyɔ ŋgwɛtɛ, 
 joŋgwɛ mi nɛ ŋgikwa nɛ. 
 
3 Mi kɔnma, ɛ Yesus sa mi, 
 yotu mbɛ ɓa ̧  tɛk’nate, 
 mi ɓa ̧  nɛ wɔ̧ kinɛ ɓɛŋna, 
 yo ndi nyɛ siɗyɛ kɔn mbɛ. 
 
4 Yiŋa ŋgimɔ mi kɛ bɔnɛ, 
 yiŋa ŋgimɔ nɛ ŋgambi, 
 ko ɗete Yesus tì li ̧  mi, 
 kpo nɛ kpo ndi sinɛ nyɛ. 
 
5 Yo ɗete yi nyɛ ɓak’ɗye mi, 
 kumɔ komɛ mi ta gwe, 
 ɗete mi ta ɓɛŋɛ Njambiyɛ, 
 nɛ ̀ ɓomɔ ɓe mɛ mbɔmbu. 

4 Ɓoŋgɔ yɔ ndi ɗinɔ Yesus, 
 kanɔ nɛ temɔ hɛnɛ. 
 A ta joŋgwɛ ɓot’ ɓe jemb’ɗye. 
 Nyɛ Kumande kpo nɛ kpo. 
 

Hɛ kɛ ndota sa ̧  kpasa ɗinɔ                                   31 
Sweetest name 

Bulu 51, SAF 533 
1 Hɛ kɛ ndota sa ̧  kpasa ɗinɔ, 
 kɛ mɛnɛti nɛ ̀ ɗyoɓɔ. 
 Wusɛ ma kweɗya ɗinɔ te, 
 kpasa ɗinɔ te Yesus. 
 
  Hɛ kɛ ŋgbɔ kanɔ wɛ Kumande, 
  wɛ ndi yɔ Mɔnɔ Njambiyɛ. 
  Ɗinɔ yi kwaŋma mɛɗinɔ, 
  yo ndi ɗinɔ yɔ Yesus. 
 
2 Komɛ ɓo ŋgbama nyɛ kɛ kroa, 
 ɓo kɛtima ɗinɔ te. 
 Ɓomɔ ɓe tɔlma duwa ̧  nde, 
 ɗinɔ te gba ɗinɔ nɛ. 
 
3 Ndana a nɛ ɗeti hɛnɛ, 
 a pɛlɛ mbam ɓɔ Njambiyɛ, 
 joŋgwɛ sendi ɓot’ ɓe mɛɓeyɔ, 
 ŋgɛ ɓo jemb’ɗye ɗinɔ nɛ. 
 
4. Ɗinɔ Saŋgwɛ yo ndi kiyɔ, 
 Kimɔ Sisiŋ ndi ɗete. 
 Hɛ láŋ kanɔ ɗinɔ Mɔnɔ, 
 kɛto nyɛ joŋgwɛ wusɛ. 

2 Hɛ ɓa ̧  kɛ mɔy mɛɓeyɔ, 
 kɛ mɔy ŋgambi yɔ, Njambiyɛ. 
 Wɛ soŋma wusɛ kɛ ɓɔ Satan. 
 Wɛ mɛ ndana Saŋgwɛ wusu.  
  
3 Wɛ nya wusɛ Yesus Krist. 
 Wɛ kaŋma wusɛ ɓu̧ nyɛ nyɛ. 
 Tɔkɛ wusɛ kɛto nɛ,  
 yi nyɛ wusɛ kpasa ɗuŋgwɛ. 
 
4 Mɔnɔ wɔ kpoma gba nde,  
 ndana a ta nje ɓu̧ wusɛ, 
 kwa ̧  nɔ, kɛ ̀ nɔ kɛ ɗyoɓɔ. 
 Ma, temɔ su kɛ laɗye nyɛ. 
 
5 Hɛ ta sombile ɗinɔ yɔ 
 kɛ mɔy mɛjasi nɛ ̀ mɛluksa. 
 Hɛ ta kala sombile wɛ, 
 wusɛ ɓu̧ ɓɔnɔ ɓɔ hɛnɛ. 
 
 

Wusɛ jêmbi kimɔ jembi nɛ temɔ                    28 
HC 135 

1 Wusɛ jêmbi kimɔ jembi nɛ temɔ 
 mɛkwaɗya Mɔ Joŋgwan. 
 Gba nyaŋgwɛ ŋgikwa nɛ 
 jɔnjate kpo nɛ kpo 
 kɛ ɓɛŋna gbate. 
 Nyɛ nyaŋgwɛte, nyɛ kimɔte! 
 Hɛ lûksa ndi nyɛ! (2 X) 

2 Wusɛ jêmbi kimɔ jembi nɛ temɔ 
 mɛkwaɗya Mɔ Joŋgwan. 
 Mbɛy komɛ nyɛ namɛ, 
 yo kpasa kimɔ mbɛy 
 kɛ yi tɛk’na ɓomɔ. 
 Nyɛ nyaŋgwɛte, nyɛ kimɔte! 
 Hɛ lûksa ndi nyɛ! (2 X) 
  
3 Wusɛ jêmbi kimɔ jembi nɛ temɔ 
 mɛkwaɗya Mɔ Joŋgwan. 
 Kɛ mɔy mɛluksa nɛ, 
 Krist ŋgaŋ ɗyambi wusu, 
 mɛsosa musu. 
 Nyɛ nyaŋgwɛte, nyɛ kimɔte! 
 Hɛ lûksa ndi nyɛ! (2 X) 
  
 

Kɛ ɗyoɓɔ nɛ ̀  kɛ mɛnɛti                                       29 
 Dans les cieux 

 1 Kɛ ɗyoɓɔ nɛ ̀ kɛ mɛnɛti                   DL 67, SAF 64,      
 kinɛ mbaŋa ɗinɔ na,                     CV 37 
 ko wɛtɛ yi mi kwaɗyɛ na 
 nda Krist ɛ gwa ̧  kɛto su. 
 
  Kimɔ ɗinɔ, kimɔ ɗinɔ, 
  ɗinɔ Mɔnɔ Njambiyɛ. 
  Kimɔ ɗinɔ, kimɔ ɗinɔ, 
  nda yi Emanuwɛl! 
 
2 Ko mumɔ ɓɛk̂i nyaŋgwɛte, 
 ko kumande, ko mɔnɔ, 
 ɗinɔ te ɓo ta lo nɛ nyɛ, 
 ɗinɔ Yesus laŋsa yo. 

3 A kɛ kamɛ kɛ mɛbɔnɛ, 
 soŋɛ ɓeya mɛtakɛ, 
 yi yɔkiɗye nje nyɛ ɗeti 
 kɛ temɔ te y’ tɛk’nate. 
 
4 Kwalɔ mɛsosa te y’ nyɛ  kɛ ́
 kɛ temɔ mɔ mɛɓeyɔ, 
 kinɛ yaŋa  kɛ mbokɔ na 
 nda mɛnyɔŋɔ mɛnɛ na. 
 

Ɓak’ɗya yɔ ndi ɗinɔ Yesus.                                 30                               
Take the name of Jesus with you 

Bulu 208, (voir mél. 29) 
1 Ɓak’ɗya yɔ ndi ɗinɔ Yesus, 
 kɛ mɔy ŋgambi, mɛbɔnɛ, 
 yo ta wɛɗye ndi temɔ yɔ, 
 luksa yo mɛmbɛy hɛnɛ. 
   
  Kimɔ ɗinɔ, mbɛri yaŋa! 
  Kɛ mɛnɛti, kɛ ɗyoɓɔ. 
  Kimɔ ɗinɔ, mbɛri yaŋa! 
  Kɛ mɛnɛti, kɛ ɗyoɓɔ. 
 
2 Ɓak’ɗya yɔ ndi ɗinɔ Yesus, 
 yo ta joŋgwɛ kɛ mɛɓeyɔ. 
 Kɛ mɛɓoɓilan nje pɛ yɔ, 
 ŋgwɛtaŋgwɛ kɛ ɗinɔ te. 
 
3 Kanɔ yɔ ndi ɗinɔ Yesus, 
 yo kɛ nyɛ wɛ mɛsosa. 
 Yesus ta nyɛ sendi wusɛ 
 kpasa mbɛy te y’ mɛluksa. 


